
வரையுள்ள மொழிகளில் காணப்படூம் நீதிக்கதைகள், பாடல்கள், 

மேற்கத்திய மொழிகளின் மொழிக்கூறுகள் சிலவற்றை 

எடுத்துக்கொண்டபோதிலும் எதனையும்  ஏற்றுக்கொள்ளாமலும், 

மாற்றங்களுக்கு ஆட்படாமலும் இருந்து தம் புனிதத்துவத்தைப் 

பேணிக்காத்து நிற்பவை பழங்குடி மக்களின் இலக்கியங்களே. அன்றியும், 

பழங்குடி மக்களின் இலக்கியங்கள் மதச்சார்பற்றவையாகவும் தீகழ்கீன்றன 

என்பதையும் நாம் அறிவோம். 

வேதகாலம் முதல் இன்றைய நாள் வரை பழங்குடியினரின் 

மொழிகளுக்கு உரிய முக்கியத்துவம் கொடுக்கப்படாததைப் போன்று 

அவர்களின் இலக்கியங்களுக்கும் கொடுக்கப்படாதது மனச்சுமையுடன் 

குறிப்பிடவேண்டிய செய்தியாகும். இதிலும் குறிப்பாகச் சொல்லவேண்டியது 

யாதெனின், நாட்டுப்புறவியல் அறிஞர்களும்கூட இப்பழங்குடி மக்களின் 

வாய்மொழி இலக்கீயங்களுக்கு முக்கியத்துவம் கொடுக்காத போக்கேயாகும். 

செல்வாக்குள்ள இலக்கிய மொழிகளின் ஆதிக்கத்தால் பழங்குடி மக்களின் 

மொழிகளும், இலக்கியங்களும் அழிந்தொழிந்துவிடும் சூழ்நிலைக்குத் 

(தமிழ்ப் பல்கலைக்கழகத்தின் பழங்குடி மக்கள் ஆய்வு மையத்தின் 

குறிக்கோள்களில் ஒன்றான பழங்குடி மக்களின் ் நாட்டுப்புற 
லக்கியர் ் லம ல் பாப்ற்கு உயிரோட்டம். 

உருவாக்கம் செய்யப்பட்ட இந்நூல். பாராட்டிற்குரியதாக விளங்குகிறது. 

பொதுநோக்கில் விடுகதைகள் அமையும் போக்குகளுக்கு ஏற்றவாறு 

குறும்பரின் விடுகதைகளும் பொருத்தமுற அமைந்து, தேர்ந்த இலக்கிய 

ஷாழிகளுக்குரிய தன்மைகளைப் பற்று விளங்குவதைச் சான்றுகளுடன் 
நூலாசிரியர் விளக்கிச்செல்வது. சிறப்பிற்குரியதாகும். அறிஞர்கள் வகுத்த 

விடுகதைகளின் பாகுபாடூகளுக்கு ஒப்பக் குறும்பரின் விடுகதைகளும்



ஈடுகொடுத்து நிற்கும் பாங்கினை உரிய முறையில் எடுத்துக்காட்டிய ஆசிரியர், 
அவற்றின் அமைப்புகளில் ஊடுருவி நிற்கும் இலக்கணக் கூறுகளின் 

செயல்பாடுகளைப் பரந்துபட்ட அளவில் இலக்கணப் பார்வையோடூதான் 

விளக்க முடியும் என நிறுவிச் செல்வதை எவ்வளவு பாராட்டினாலும் 

'தகைமையுடையதே. குறும்பர் விடுகதைகளின் இலக்கிய மெருகூட்டலுக்கு 

யாப்புக் கூறுகளும், அணியியற் கூறுகளும் பேரளவிற்குத் துணைசெய்யும் 

பான்மையினை விரிவாகத் தந்து நிற்கும் நூலாசிரியர் அவர்கள், 

பழக்கவழக்கங்களை விடுகதைகள் வழி படம் பிடித்துக் காட்டி அவற்றை 

ஆவணப்படுத்த வேண்டியதன் அவசியத்தைத்தெளிவுபடுத்தியுள்ளார். 

புதிய ஆய்வு நோக்கங்கள், ஆய்வு உணர்வுகள், ஆய்வுச் 

சிந்தனைகள் ஆகியவற்றிற்குத் தமிழ்ப் டல்கலைக்கழகம் ஆக்கமும் 

ஊக்கமும் கொடுத்து வெளியிட்டு வருகின்ற அத்தனை நூற்களுக்கும் 

தமிழகமும், பிறபகுதித் தமிழரும் ஆதரவும் வரவேற்பும் நல்கீ வருவது 

மறக்கமுடியாத ஒன்றாகும். இந்நூலினையும் தமிழுலகம் வரவேற்கும் என்ற 

நம்பிக்கை எனக்குண்டு. ஆசிரியரும் இதனைப் போன்று பயன் தரும் பல 

நூற்களைப் படைத்தீட வேண்டும் என்பது என் விழைவு. இந்நூலை மிக 

அழகாக அச்சேற்றி வவளியிட அடிப்படையாக அமைந்த பதிப்புத்துறை 

'இயக்குநர் அவர்கட்கும் பதிப்புத்துறையைச் சார்ந்த அனைவருக்கும் என் 

ஷெஞ்சார்ந்த பாராட்டூதல்களும், வாழ்த்துக்களும். ட 

இவ்வி 
(சி.சுப்பிரமணியம்)



 



2 குறும்பரின் விடுகதைகள் 
  

பழக்கவழக்கங்களையும், பண்புகளையும் படம் பிடித்துக்காட்டுகின்றன. 

இத்தகையப் போக்குகளைக் குறும்பர் விடுகதைகளும் கொண்டூ 

இலங்குகின்றன. நாட்டுப்புற இலக்கியங்களான வாய்்மாழி இலக்கியங்களில் 

மலைசார் நாட்டுப்புற இலக்கியங்களும் சிறப்பிடம் பபறுவதோடு பிரிக்க இயலாத 

உறவையும் கொண்டு விளங்குகின்றன. இந்நிலையினைத் தமிழ்நாடு நீலகிரி 

மாவட்டப் பழங்குடியினரான குறும்பரின் விடுகதைகளிலும் காணமுடிகிறது. 

1.2 ஆய்வின் நோக்கம் 

நாட்டுப்புறவியல் குறித்த ஆய்வுகள் தமிழில் தற்காலத்தில் மிகவும். 

"விரிந்த அளவில் மேற்கொள்ளப்பட்டு வருகின்றன. ஆனால் மலைசார் 

நாட்டுப்புற இலக்கியங்கள் குறித்த ஆய்வுகள் மிகவும் குறைவே; தவிரவும், 

குறிப்பிட்ட“தாரு வகையின் பல்நோக்குப் பார்வைகளில் அமைந்த 

முழுமையற்ற ஆய்வாகவும் அமையவில்லை. இந்நிலையில் நீலகிரி 

மலையில் வாழும் பழங்குடி மக்கள் இனத்தைச் சார்ந்த இருளர், கோத்தர், 

தோடர் ஆகீயோரின் ஆட்டங்கள் தவிர்த்த வேறு இனத்தவர் குறித்தோ அல்லது 

பிற பழங்குடியினரின் மலைசார் நாட்டுப்புறவியல் குறித்த ஆய்வுகளோ 

இதுவரையிலும் தனித்ததொரு நிலையில் விரிவாக ஆய்வு செய்யப்படவில்லை. 

இவ்9ற்றிடத்தை நீக்கும் நோக்கத்தோடு ' குறும்பரின் விடுகதைகள்! என்னும் 

இவ்வாய்வுத்திட்டம் மேற்கொள்ளப்பட்டது. மேலும், இவ்வாய்வின்மூலம் 

வாய்மாழி நிலையில் உள்ள குறும்பர்களின் விடுகதைகள் காலப்போக்கில் 
மறைந்துவிடாமல் இருக்கும் பொருட்டுச் சேகரிக்கப்பட்டூப் பாதுகாக்கப் 

படுவதோடு பிற்கால நவீனத்துவ மலைசார் நாட்டுப்புறவியல் ஆய்வுகளுக்கு 

அடித்தளம் அமைக்கும் பணிகளுக்கு உறுதுணையாக இருக்கும் என்ற 
எண்ணத்தின் அடிப்படையிலும் இவ்வாய்வு அமைகிறது, 

1.3 ஆய்வின் குறிக்கோள் 

இவ்வாய்வின் குறிக்கோள்களாகப் பின்வருவன அமைகின்றன : 

1. விடுகதைகள் குறித்த ெொதுப்பார்வையில் ' குறும்பர் 

விடுகதைகளின் தன்மைகளை ஆய்தல். 

2. பாகுபடுத்தும் போக்கில் குறும்பர் விடுகதைகள் 

அமைந்துள்ள பாங்கினை ஆய்தல் 

5. குறும்பர் விடுகதைகளின் அமைப்பு நிலையினை ஆய்தல் 
4. குறும்பர் விடுகதைகளில் இடம் பற்ற யாப்புகளையும், 

அணிகளையும் ஆய்தல்.



முனைவர் வே. சிதம்பரநாத பிள்ளை 2 
  

5. குறும்பர் விடுகதைகளின் வழி : அவர்களின் சமுதாயப் 

பழக்க வழக்கங்களை ஆய்தல். 

என்பனவாகும். 

1.4. ஆய்வு எல்லை 

“ குறும்பரின் விடுகதைகள்' என்பது ஆய்வுத்தலைப்பாகும். ஆய்வின். 

களப்பகுதி நீலகிரி மாவட்டத்தில் குறும்பர்கள் வாழும் 89 குடியிருப்புகளாகும். 

குறும்பர்கள் நீலகிரி மாவட்டத்தில் குன்னூர் வட்டத்தில் ஏழு ஊர்களிலும்', 

கோத்தகிரி வட்டத்தில் ஐந்து ஊர்களிலும்“, குந்தா வட்டத்தில் ஐந்து 

ஊர்களிலும்”, கூடலூர் வட்டத்தில் 11 ஊர்களிலும்“, பந்தலூர் வட்டத்தில் 11 

ஊர்களிலும்” வாழ்கின்றனர். இவர்களின் மக்கட்தொகை 4874 ஆகும்”. 

1.5 ஆய்வு அணுகுமுறை 

ஆய்வில் பகுப்பாய்வு முறை, விளக்க முறை, சமூகவியல் ஆய்வுமுறை 

ஆகிய முறைகள் பின்பற்றப்படுகின்றன. ் 

1.6 ஆய்வு மூலங்கள் 

குறும்பர் விடுகதைகள் குறித்த தரவுகளைச் சேகரிக்க ஏதுவாகவும், 

பொருத்தமாகவும் அமையும் சில குறிப்பிட்ட ஊர்களைத் தெரிவு செய்வதற்கு 

ஏற்றவாறு முன்னோடிக் களப்பணி மேற்கொள்ளப்பட்டுப் பழமை 

மாறாநிலையில் உள்ள ஊர்களான நெடூகல் கொம்பை, குறும்பதி குன்னூர் 

வட்டம், மேட்டுக்கல் (கோத்தகிரி வட்டம், கீழ்கோத்தகிரி கோத்தகிரி வஃடற்) 

பெல்லத்தி கொம்பை, கின்னக்கொரை (குந்தா வட்டம்), தெப்பக்காடு. கனயம் 

வயல் கூடலூர் வட்டம், கப்பாலா, ஒனி மூலா (பந்தலூர் வட்டம்) ஆகியவற்றில் 

பிந்தையக் களப்பணிகள் மேற்கொள்ளப்பட்டு முதன்மைச் சான்றுகளான 

விடுகதைகள் சேகரிக்கப்பட்டன. மேலைநாட்டார், இந்திய நாட்டார் ஆகியோரின் 

குறும்பர் குறித்த ஆய்வுகளும், விடுகதைகள் குறித்த ஆய்வுகளும் 

துணைமைச் சான்றாதாரங்களாகப் பயன்படுத்தப்பட்டுள்ளன. 

1.7 ஆய்வின் நியாயப்பாடூ 

வாய்மொழி நிலையில் இருந்த சங்ககாலப்பாடல்கள். ஓலைச்சுவடிகளில் 

பொறிக்கப்பட்டு இருந்தமையால்தான் பிற்றைக்காலத் தமிழர்கள் அவை

மானிடவியல் நோக்கில் ஆராய்ந்தவர்களில் முஸ்ஸி, ரிஃபிள், எட்கார் 

தர்ஸ்டன், பால் ஹாக்கின்ஸ், பிரான்சிஸ், ரிவாஸ், பிலோ இருதயநாத் 

போன்றவர்கள் குறிப்பிடத் தகுந்தவர்கள். சமூகவியல் நோக்கில் 

வேங்கடராமனும், வாழ்வியல் அப்படித் சக்திவேலுவும் குறிப்பிடத் 

தகுந்தவர்கள் ஆவர். 

மொழியியல் நோக்கில் நீலகிரி பழங்குடி மக்களைக் குறித்து முழுக்க 

முழுக்கத் தன்னை அர்ப்பணித்துக் கொண்டது அண்ணாமலைப் 

பல்கலைக்கழகத்தின் மொழியியல் உயராய்வு மையமாகும். இம்மையத்தின் 

மூலம் ஆய்வினை மேற்கொண்டவர்களில் சண்முகம், சுப்பிரமணியம், 

சக்திவேல், சுப்பையா, சிதம்பரநாதபிள்ளை, பெரியாழ்வார், இராபர்ட் சத்திய 

சோசப், ஜீன் லாரன்ஸ், நடனசபாபதி, ஜெயபால் போன்றவர்கள் 

முக்கியமானவர்கள். இவர்களைத் தவிர்த்து, பிறநாட்டு மொழியியல் 

அறிஞர்களான எமனோ, பரோ, கமில் சுவலபிள், டிப்ளாத் போன்றவர்களும் 

இம்மக்களைக் குறித்த மொழியியல் ஆய்வில் சிறப்பிடம் பெறுகின்றனர். 

தமிழ்ப் பல்கலைக்கழகப் பழங்குடி மக்கள் ஆய்வு மையத்தின் சார்பில் 

நீலகிரிப் பழங்குடியினரின் வாழ்வியல் மற்றும் பழக்கவழக்கங்கள் 

ஆகியவற்றில் ஏதேனும் ஒரு கூறு குறித்துப் பல்வேறு அறிஞர்கள் ஆய்வுகள் 

மேற்கொண்டனர்; மேற்கொண்டும் வருகின்றனர். இத்தகைய ஆய்வுகளை 

மேற்கொண்டவர்களில் நடராசன், நீர்மலானந்த ஏரட்டி, சேதுராமன், ஜக்கா 

i பார்த்தசாரதி, இராகவராவ், பாஸ்கரதாஸ் போன்றவர்கள் முக்கியமானவர்கள். 

இம்மையத்தின் சார்பில் நீலகிரி பழங்குடியினர் "மேற்கொள்ளும் 

மூலிகைச்செடிகள் மற்றும் உயரினங்கள், அடிப்படையிலான மருத்துவம். 

குறித்துச் சேதுராமன் ஆய்ந்து வருகிறார். அன்றியும், நீலகிரிவாழ் ஒவ்வொரு 

பழங்குடி இனத்தவரின் வாழ்வியலும் சுருக்கமாக எழுதப்பீட்டு "நீலகீரி பண் டைய 

பழங்குடியினர் - ஓர் அறிமுகம்” என்னும் நால் | நீலகிரி மாவட்டம் முத்தோரை - 

பாலாடாவில் அமைந்துள்ள தமிழ்நாடூ அரசின் பழங்குடிபினர் ஆய்வு மற்றும் 

மேம்பாட்டு இயக்ககம் மூலம் வவளியிடப்பட்டுள்ளது. 

நீலகிரி பழங்குடி மக்களின் மலைசார் நாட்டூப்புறவியல் ஆய்வுகளைப் 

பொறுத்தவரை பாடல்கள், விடுகதைகள், ஆட்டங்கள், இசைகள், கல்லயுணாவு 

ஆகியன குறித்து மட்டுமே ஆய்வுகள் நிகழ்ந்துள்ளன. தோடர்களின் பாடல்கள் 

குறித்து அறிஞர் எமனோ மிக விரிவாக ஆய்வு செய்துள்ஈஉ ஈர். தோடர்களின் 

காதற் பாடல்களில்: இடம் பற்ற கிளியைத் நூதுவிடும் செய்தி குறித்து

அகத்தியலிங்கனார் எடூத்தியம்பியுள்ளமை குறிப்பிடத்தகுந்த செய்தியாகும். 

இருளர்களின் ஆட்டங்கள் குறித்து இலட்சுமணன் செட்டியார் செய்த ஆய்வும் 

குறிப்பிடத் தகுந்த ஒன்று. "நீலகிரி மலையின மக்கள் ஆட்டங்கள்” என்னும் 

தலைப்பில் தோடர், கோத்தர், இருளர் ஆகியோரின் ஆட்டங்கள் குறித்துத் 

தமிழில் ஒப்பாய்வு செய்த குணசேகரன் சிறப்பிடம் பெறுகிறார். தோடர்களின் 

இசைக்கருவிகள் குறித்து வர்க்கீஸ் என்பாரும், தோடர்களின் 

கைவினைத்தொழிற்கலை குறித்து எனாஷி பக்னானி என்பாரும், நீலகிரி 

பழங்குடி மக்களின் கலையுணா்வு குறித்துப் பிரகாஷ் பானர்ஜி என்பாரும் ஆய்வு 

செய்துள்ளமை இவண் குறிப்பிடத்தகுந்தவை. கப் என்னும் அறிஞர் 

குறும்பர்களின் விடகதைகளை ஆய்வு செய்தலில் விடுகதைகளில் இடம்பெறும் 

சொற்களின் பிறப்பியலைக் குறித்தே ஆய்வு செய்துள்ளார். 

1.9 ஆய்வின் கட்டமைப்பு 

இந்த ஆய்வானது மொத்தம் ஏழு இயல்களைக் கொண்டு விளங்குகிறது. 

ஆய்வுத் தொடக்கவுரை என்னும் முதல் இயலில் ஆய்வின் நோக்கம். ஆய்வின் 

குறிக்கோள், ஆய்வு எல்லை, ஆய்வு அணுகுமுறை, ஆய்வு மூலங்கள், 

ஆய்வின் நியாயப்பாடு, ஆய்வு முன்னோடிகள், ஆய்வின் கட்டமைப்பு 

ஆகியவை குறித்த ச இடம் பெறுகின்றன. 

இரண்டாம் பலான ள் பொதுப்பார்வையில் குறும்பர் விடுகதைகள்"! 

என்பதில் விடுகதைகள்। குறித்துப்  இரதிவாகப் பரந்துபட்ட நிலையில் செய்திகள் 

தரப்படுகின்றன. மேலும், நாட்டுப்புற இலக்கியத்தில் விடுகதையின் இடம், அதன் 

விள்கிகம்; -விததைகிறித்தபல்வேறு சொல்லாட்சிகள், போடப்படும் கழல்கள், 
: BobSsluGw,cpeopasr, போக்குகள், தன்மைகள், பகுப்பு முறைகள் 

அபர்ன்றிவை குறித்து" "விரிவாகக் கருத்துகள் தரப்பட்ட போதிலும், அவ்வவ் 
: கருத்துகளுக்குக் குறும்பர், விடுகதைகளும். ஈடுகொடுத்துப் பொருத்தமுற 

் 'அழைந்துள்ள "பாங்ககள்கடு்தியம்பபபடுக்ளளை... 
டி 

5 ச ட 

Spat விதைகளின்: பாகுபாடுகள்? என்னும் மூன்றாம் இயல் 
: னல் "இனத்தில் வர்மம் | “கழ்லீகளும், : வாழ்வியல் அம்சங்களும் 
“இன்றியுமையா' இடங்களை ஆக்கிரமித்து விடுவதன்: காரணமாக மனித 

இனத்தின், செயல்பாடுகளின் வெளிப்பாடுகளில் ஒன்றான விடுகதைகளின் 

மூலம்: பதன் கிடைக்கப்பெறுகின்ற அடிப்படை ஏதுவின்வழி. குறும்பர் 
ணவ இயற்கையைச் - “அடிப்படையாகக் கொண்டவை,

சமூகப்பண்பாட்டினை அடிப்படையாகக் கொண்டவை மற்றும் இவையல்ல
ாத 

பிற என்பனவற்றை அடிப்படையாகக் காண்டவை எனபய் பாகுபடுத்தி 

ஆய்வதனை மேற்கொண்டுள்ளது. 

நான்காம் இயலான “குறும்பர் விடுகதைகளின் அமைப்பாய்வு ” என்பது 

குறும்பர் விடுகதைகளின் அமைப்புகளை அலகுகளின் அடிப்படையிலும், 

குறிப்பு-விடை ஆகியவற்றின் அடிப்படையிலும், இலக்கணப்பார்வை 

அடிப்படையிலும் ஆய்வுகள் மேற்கொண்டுள்ளது. முதல் அமைப்பாய்வு 

முறையில் விரிவான போக்கில் ஆய்வு செய்ய இயலவில்லை. என்பதனையும், 

இரண்டாம் அமைப்பாய்வு முறையில் அமைப்புகளின் போக்குகளை அறிய 

வாய்ப்புகள் கிட்டிய போதிலும் இலக்கணத்தன்மைகள் குறித்த செய்தீ்களை 

அறிய முடியவில்லை என்பதையும், மூன்றாம் அமைப்பாய்வு முறையில் 

விடுகதைகளின் அமைப்புகளில் இலக்கணக்கூறுகளின் ஊடூருவலை 

இலக்கணப்பார்வையுடன் அவற்றின் செயல்நிலைகள் மூலம் விரிவாக அறிந்து 

கொள்ள முடிகிறது என்பதனையும் எடுத்தியம்புகிறது. 

“குறும்பர் விடுகதைகளின் யாப்பு நிலையும், அணி நிலையும் * என்னும் 

ஐந்தாவது இயலில் யாப்புக்கூறுகளான மோனை, எதுகை, இயையு, முரண், 

அந்தாதி ஆகியன இடம் பெற்றுள்ள பாங்குகளும், தன்மை நவிற்சி, உருவகம், 

விரோதம் ஆகிய அணிகள் அணிநலம் பாராட்டும். போக்குகளும் 

எடூத்தியம்பப்பட்டுக் குறும்பர் விடுகதைகளுக்க
ு இலக்கியமைருகும் சுவையும் 

கிடைக்கப் பெறுதலைச் சிறப்புடன் விளக்குகிறது. 

ஆறாவது இயலான “குறும்பரின் சமுதாயப் பழக்க வழக்கங்கள்” 

என்பதில் குறும்பர்கள் தம் முன்னோர்களால் மேற்கொண்டு வந்த பழக்க 

வழக்க மரபுகளைப் பேணிக்காத்து வருதலையும், அம்முன்னோர்கள் பழக்க 

வழக்க மரபுகளில் மாற்றங்களை உருவாக்க அடித்தளங்களை அமைத்துச் 

சென்றுள்ளதை அவர்களின் விடுகதைகளில் இடம்பெற்ற சுவடூகள், குறிப்புகள் 

வழி ஓவளிப்படுத்துதலையும் எடுத்துக்காட்டுகிறது
. ் 

“அடய்வு முடிவுரை” என்னும் ஏழாவது இயல் இரண்டு முதல் ஆறு 

முடியவுள்ள இயல்களில் கிடைக்கப்பெற்ற ஆய்வுமுடிபுகளை ஒருச
ேரத்” 

தொகுத்து தருகிறது. ws 
பட ree 

“ஆய்வு முடிவுரை” தவிர்த்த ஏனைய எல்லா இயல்களின் இறுதியிலும் 

அடிக்குறிப்புகள் இடம் பெறுகின்றன. ஆய்வு முடிறரையினை அடுத்துப் 

பல்வேறு தலைப்புகளில் அமைந்த பின்னிணைப்புகள், தரப்படுகின்றன. 

இறுதியில் துணைநூற்பட்டியல் இடம்பெறுகிறத
ு. 

3 ei : 8 

qe. 
2 

ப்

்" இயற்கைச்சூழலில் பாடப்படுவதால் பாடுபவருக்கும் இயற்கைச்கழலுக்கும். 

மிகுந்த முக்கியத்துவம் கொடுக்கப்பட வேண்டும். ஆய்விற்கு 

எடூத்துக்கொள்ளப்பட்ட குறும்பரின் விடுகதைகளும் மலைப்பாங்கு மற்றும் 

வனப்பகுதிகள் நிறைந்த இயற்கைச் கழல்களில் போடுப்படூகின்றன என்பது 

'இவண் குறிப்பிடத்தகுந்த செய்தியாகும். 

வாய்மொழிச்சார்பு நாட்டுப்புற வழக்காறுகளுள் விடுகதையும் பிற 

நாட்டார் வழக்காறுகள் போன்று பயன்பாட்டு இலக்கியமாகவே விளங்குகின்றது. 

விடுகதைகள் நாட்டுப்புறவியலில் முக்கிய இடத்தைப் பெறுவதோடூ அதன் 

கூறுகளில் மிகவும் பழமைவாய்ந்த ஒன்றுமாகும்.* கி.மு. 2500 ஆண்டுகளுக்கு 

முன்னரே தோன்றிய பழமையினை உடையதால் ஒரு சமுதாயத்தைக் குறித்த 

முக்கியமான பழமைவாய்ந்த கூறுகளைக் கலப்படமற்ற நிலையில் 

தன்னகத்தே கொண்டு விளங்குகிறது.” கிடைக்கப்பெற்ற குறும்பர் 

விடுகதைகளில் இடம்பெற்ற வாழ்வியல் கூறுகள் அவர்களின் மரபுவழி 

வாழ்க்கையோடு ஒன்றிய செய்திகளையே படம் பிடித்துக் காட்டுகின்றன. 

எனவே. குறும்பர் பழங்குடியினரின் பண்பாட்டு வரலாற்றினை அறிவதற்கு 

அவர்களின் விடுகதைகள் மதிப்புடையனவாக அமைகின்றன. 

2.2 விடூகதையின் விளக்கம் 

ஏற்றுக்கொள்ள முடியாத சொற்களின் தொடர்ச் சேர்க்கையின் மூலம் 

ஒரு மெய்மையினை உருவக விளக்கங்களால் கூறுவதே விடுகதை என்றும், 

விடுகதையானது ஒரு பொருளை முற்றிலும் மாறுபட்ட பிறிதொரு பொருளோடூ 

ஒப்புமைப்படுத்துகிறது என்றும் விளக்கங்கள் தரப்படுகின்றன.” 

இப்போக்கினைக் குறும்பர் விடுகதைகளிலும் காணமுடிகிறது. 

அகு மேல கவற ௫ரோறையின் மேல் குளம்) 

ககவறகு மேல காயி (குளத்தின் மேல் பழம்), 

காயிகு மேல ஊ (எழுத்தின் மேல் ம” 

(விடை : எண்ணம் விளக்கு) 

என்னும் இக்குறும்பர் விடுகதையில் எண்ணெய் விளக்கினை விளக்க 

ஏற்றுக்கொள்ள முடியாத அளவில் உள்ள சொற்களின் 

தொடர்ச்சேர்க்கைமூலம் மெய்மை தரப்பட்டுள்ளது. மேலும், எண்ணெய் 

விளக்கினை மாறுபட்ட தன்மை கொண்ட பாறை, குளம், பழம், பூ ஆகியவற்றின் 

ஒருங்கிணைந்த தன்மையுடன் ஒப்புமைப் படுத்தப்பட்டூள்ளது.

விடுகதையானது மரபு வழியிலான வாய்மொழி 6வளிப்பாடூ என்றும், 

எது குறித்துக் கூறப்படுகீறதோ அதனை ஊகத்தின் அடிப்படையில் 

கண்டுபிடித்துச் சொல்ல வேண்டும் என்ற நிலையினையும் கொண்டு 

விளங்குகிறது.” குறும்பர் விடுகதைகளில் விடுகதைகளைக் கூறி முடிந்தவுடன் 

“அது எந்து ', அது ஏன”, “ஏது ' என்பன பொருட்களைக் குறித்து வரும் 

விடுகதைகளை அடுத்தும், ஆர, “அவ ஆர” என்பன மனிதரைக் குறித்துவரும் 

விடுகதைகளை அடுத்தும் இடம் பெற்று ஊகத்தின் அடிப்படையில் விடை 

கிடைக்க வழிவகுக்கின்றன. 

2.3 விடுகதை - சொல்லாட்சி குறித்த செய்திகள் 

விடுகதை என்னும் சொல்வடிவம் தமிழ்எமாழியின் 

'இலக்கணங்களிலோ, இலக்கியங்களிலோ காணப்படவில்லை. ஆனால் பிசி, 

நொடி ஆகிய சொற்கள் விடுகதையைக் குறிப்பிடுவதாக உள்ளன. 

தொல்காப்பியர் விடுகதையைச் செய்யுளியல் சூத்திரம் 79-இல் பிசி எனக் 

குறிப்பிட, சூத்திரம் 165-இல் நொடி, பிசி ஆகிய இரு சொல்லாட்சிகளை 

“ஓநாடியொடூ புணர்ந்த பிசி ” என்னும் அடிவழி கையாளுகிறார். இச்சொற்கள், 

“டிசியும், நொடியும் பிறர் வாய்க் கேட்டு?” 

என்னும் மணிமேகலை அடியிலும், பெருங்கதை அடிகளான 

“புதல்வரை மருட்டும் ஊாய்ந்வநாடி பகரவும் ?”? 

“பிசியும் நாடியும் பிறவும் பயற்றி”” 

என்பனவற்றிலும் இடம்பெற்றுள்ளன. பிசி என்னும் சொல் தற்போது தமிழ் 

வழக்காற்றில் இல்லை. ஆனால், நொடி என்ற சொல் ஈழப்பகுதியிலும்,"“புதிர் 

(மருவிய நிலையில் பிதிர்) என்னும் சொல் பரவலாக எல்லாத் தமிழ் வட்டாரப் 

பகுதிகளிலும், வெடி என்னும் சொல் சேலம், திருச்சி, தென்னார்க்காடு, 

வடார்க்காடு ஆகிய மாவட்டங்களிலும், அழிப்பாங்கதை என்னும் சொல்வடிவம் 

கன்னியாகுமாரி, நல்லை மாவட்டங்களிலும், விடுகதை என்னும் சொல் 

தற்காலத்தில் இலக்கியங்கள் மட்டுமின்றி எல்லாப் பகுதிகளிலும் 

வழங்கப்படுகின்றன. '” ஆனால், புதிர்களை நொடி என்றும் கூறும் வழக்கு 

தற்காலத்தில் இல்லை. 

பிற திராவிட இலக்கிய மொழிகளான மலையாளத்தில் “விடிகதா., 

'கடன்கதா' என்னும் சொற்களும், கன்னடத்தில் 'ஒடகதா ', 'விடிகதா' என்னும்

சொல் வடிவங்களும், தெலுங்கில் 'பொதுபுகதா', பொதபுக்கலு', 'விடிகதா! ஆகிய 

சொற்களும், இந்தோ-ஆரிய மொழிக்குடூம்பத்தைச் சார்ந்த எமாழிகளான 

சமக்கிருதத்தில் “அஹநயம் :, “அபநக் ', “குடா ?, 'கூதம்:, 'சமஸ்யா ', 

'பிரம்மோத்யம் ', பிரவக்லிகா ', * விவாத * என்னும் சொல் வடிவங்களும், 

மராத்தியில் உகான * என்னும் வடிவமும், குஜராத்தியில் “வரத் * என்னும் 

சொல்லும், வங்காளியில் “ப்ரணஹலிகா', 'தந்தா ' என்னும் சொற்களும், 

ஒரியாவில் *பலஹலி ', தந்தா ', நந்தியா ' ஆகிய சொல்வடிவங்களும், 

அசாமியில் “சதுர் ” என்னும் வடிவமும் காணப்படுகின்றன. 

இல்க்கியமில்லாத தீராவிடஎமாழிகளான குறும்பமொழியில் “ புதிர் 

விடுவிக்கப்படும் கதை! என்னும் பொருளைத் தரும் 'புடுசோ-பளமே * என்னும் 

வடிவமும், '*குயி மொழியில் “பகெனி ", “பலகரி ' ஆகிய வடிவங்களும் © 

விடுகதையினைக் குறிக்கப் பயன்படூத்தப்படுகின்றன. 

2.4 விடுகதை போடப்படும் சூழல் 

விழாக் காலங்கள், சடங்கு நீகழச்சிகள் போன்ற கழ்நிலைகளில் 

பொழுதுபோக்கீற்காக மகிழ்ச்சியின் வெளிப்பாடாக விடுகதைகள் 

போடப்படுகின்றன. இச்கூழல்கள் தவிர்த்து. வெறுமனே பொது இடங்களில் 

அரட்டை அடிக்கும் காலங்களிலும் பொழுதுபோக்கிற்காக விடுகதைகள் 

இடப்படுகின்றன. நகர்ப்புறங்களைவிட நாட்டூப்புறங்களில்தான் அதிக அளவில் 

விடுகதைகள் போடப்படும். பழக்கம் உள்ளது. செருமானிய நாட்டில் 

மணப்பண்ணை விடுகதைப்போட்டியினை நடத்தித் தேர்ந் தடுத்த 

செய்திக்குறிப்பு கிடைக்கப்பெறுகிறது.'” எல்லாச் சமுதாய மக்களிடமும் 

காணப்படுவதைப் போன்று பழங்குடி மக்களிடமும் விடுகதைகள் போடும் 

பழக்கம் உள்ளது. இதற்குக் குறும்பர் பழங்குடியினத்தவரும் 

விதிவிலக்கானவரல்லர். குறும்பர்களிடையே பொழுதுபோக்கின்போது மட்டுமே 

விடுகதைகள் போடும் வழக்கம் உள்ளது. ' 

2.5 விடுகதை நிகழ்வு 

_ விடுகதை நிகழ்விற்கு விடுகதை போடுபவர், விடுகதை விடுவிப்பவர், 

பார்வையாளர் என்ற முக்கோண நிலையில் மூன்று திறத்தினர் 
_ தேவைப்படுகின்றனர்.'” விடுகதை போடும்போது விடுகதை போடுபவர் மற்றும் 

விடுவிப்பவர் தவிர்த்த ஏனையோர் பார்வையாளராக அமைகின்றனர். 
விடுகதை நீகழ்ச்சியில் விடுகதை போடுபவர் பிரிவிலும், விடூவிப்பர் பிரிவிலும்:

எண்ணிக்கையில் வேறுபட்ட பலதரப்பட்ட ஏற்றத்தாழ்வுகள் நிறைந்த நபர்கள் 

இடம் பெறுகின்றனர். ஒரு குழுவில் எண்ணிக்கையில் ஒருவரேகூட இடம்பெற 

வாய்ப்புண்டு. குறும்பர் பழங்குடியினரிடையே சில நேரங்களில் 

முக்கோணநிலையில் மூன்று திறத்தினர் விடுகதை போடும் நிகழ்ச்சியில் 

இடம்பெறுகின்றனர். சில நேரங்களில் பார்வையாளர் இல்லாதநிலையில் 

விடுகதைபோடும் குழுவும், விடூவிப்பர் குழுவும் மட்டுமே இடம்பெறுவதுமுண்டு. 

இருபிரிவிலும் சம எண்ணிக்கையில் நபர்கள் இடம்பெறுவதுண்டு. 

குறும்பர்களிடையே விடூகதைப்போட்டியும் நடைபெறுகிறது. 

போட்டியின்போது பிற விளையாட்டுக்களில் நடைபெறுவது போன்று பல்வேறு 

குழுக்கள் பிரிக்கப்பட்டூக் குழுக்களுக்கிடையே போட்டி நடத்தப்படுகின்றது. இது 

ஒருவகையான போட்டி. இன்னொரு வகையான போட்டியில் விடுகதை 

போடுபவர் ஒருவராக இருப்பார். இவர் பல்வேறு குழுக்களிடம் விடுகதை 

போடுவார். வெற்றிபெற்ற குழுவிற்குப் பரிசுகள் வழங்கப்படுவதுமுண்டு. 

2.6 விடூகதையின் போக்கு 

_ பண்பாட்டுப் பின்னணியினையும், கழ்நிலைகளையும் அடிப்படையாகக் 

கொண்டு விடுகதைகள் போடப்படுகின்றன. சில விடுகதைகள் 

வினாத்தன்மையினை ஏற்றும், சில விடுகதைகள் வினாத்தன்மையில்லாத . 

நிலையிலும் போடப்படுகின்றன. இவ்விருநிலைகளும் குறும்பர்களின் 

விடுகதைகளில் இடம்பெறுகின்றன. 

பல்வேறுபட்ட மக்களின் அறிவைச் சோதித்துப் பார்க்க விடுகதைகள் 

வழிவகுத்துக் கொடுக்கின்றன. மேலும், இவை அவர்களின் அறியும் திறனையும் 

தெரிந்துகொள்ள வாய்ப்பளிக்கின்றன. அறிவு வெளிப்பாட்டின் வடிகாலாக 

விடுகதைகள் விளங்குகின்றன. விடுகதையின் அடிப்படைப்போக்கே 

குழப்பநிலையை உருவாக்குவதாகும். 18 இந்நிலைக்குத் தடைக்கூறுதான் 

காரணம் என இராபர்டூ பெட்சு குறிப்பிடுகிறார். இப்போக்கினைக் குறும்பர் 

விடுகதைகளும் கொண்டுள்ளன. 

அக்க நீரு உத்தங்க தந்தது க்காள் நீரின் மேல் மிதந்தாஸ்) 

தங்க நகைதது (தங்கை சிரித்தால்) a 

(விடை : தாமரை இலையும், பூவும்) 

என்னும் விடுகதையில் அக்காள் நீரின் மேல் மிதக்கும்போது (இறந்தால் தான் 

மிதக்க முடியும் தங்கை எவ்வாறு சிரிக்கமுடியும் என்னும் குழப்பநிலை 

ஏற்படுகிறது. இதில் மிதக்கும்நிலையே தடைக்கூறாக அமைகிறது.

2.7 விடுகதையின் தன்மை 

விடுகதை என்பது ஒரு சொல் விளையாட்டாகும். நாட்டுப்புற 

வழக்காறுகளுள் குறுவடிவுடைய பழமொழியைவிடச் சற்று பெருவடிவுடையது 

விடுகதையாகும் என்பது பொதுநியதி. ஆனால் குறும்பர் விடுகதைகளில் 

குறுவடிவுடையதும் இரு அடி அல்லது இரு அடிகளால் ஆனது.) 

பெருவடிவுடையதுமான (மூன்று முதல் ஆறு அடிகள் வரை) விடுகதைகள் இடம் 
பெற்றுள்ளன. 

விடுகதைகளில் சொற்றிறத்திற்கு வாய்ப்புண்டு; அறிவுத்திறனிற்குப் 

பயிற்சியுண்டு. பழங்குடியினத்தைச் சார்ந்தவராகக் குறும்பர்கள் 

விளங்கியபோதும், அவர்களின் எல்லா விடுகதைகளிலும் இடம்பற்ற 

சொல்லாட்சிகள் அவர்களின் சொற்றிறத்தையும், அறிவுத்திறனையும் 

பறைசாற்றுகின்றன. விடுகதையில் இடம்பறும் சொல்வடிவங்கள் 

அடிப்படைக்கருத்தினை வெளிப்படுத்தும்பாங்கில் மறைமுகநிலையில் இடம் 

பெற்றிருக்கீன்றன. இவ்வடிப்படைக் கருத்து உருவகமாகவும் இடம்்பற 

வாய்ப்புண்டு. சுருங்கக்கூறின், வினாவிற்கும் விடைக்கும் முடிச்சுபோடும் ஒரு 

முயற்சி இடம்பெறுகிறது. மேலும், இதில் சய்திக்கு மட்டுமின்றி வடிவ அழகிற்கும் 
இடமுண்டு. வடிவ அழகினைப் பொறுத்தவரை குறும்பர் விடுகதைகளில் உள்ள 

அடிகளில் இடம்பெறும் சொற்களின் ஓசை நயமே,ஓசை இயைபே சிறப்புடன் 

அமைகிறது. எடுத்துக்காட்டாக, 

அட்டகு ஆறு கண்ணு ட்டைக்கு ஆறு கண்கஸ் 

மொட்டகு மூறு கண்ணு (முட்டைக்கு மூன்று கண்கள்) “? 
(விடை : புல்லாங்குழலும், தேங்காயும்), 

என்னும் விடுகதையில் முதலடியின் முதல் சொல்லின் இரண்டாம் எழுத்து முதல் 
நான்காம் எழுத்துவரையினுள்ள வடிவத்திற்கும், இரண்டாம் அடியின் முதல் 
சொல்லில் உள்ள இரண்டாம் எழுத்து முதல் நான்காம் எழுத்துவரையிலுள்ள 
வடிவத்திற்கும் இடையே ஓசைநயம் காணப்படுகிறது. இதனைப் போன்று 
முதலடியின் இரண்டாம் சொல்லின் ஈற்றைழுத்திற்கும் இரண்டாம் அடியின் 
இரண்டாம் சொல்லின் ஈற்றழுத்திற்கும் இடையே ஓசைநயம் இடம் 
பெற்றுள்ளது. ஆனால் இரண்டிலும் ஈற்றுச் சொற்கள் ஒன்றாக அமைந்து ஓசை 
இயைபு காணப்படுகிறது. 

விடுகதையின் தன்மையே நிகழ்த்துதல் களனிற்கு. அறைகூவலும், 
அதனை அடுத்து விடையிறுக்கப்படலுமே ஆகும். விடுகதையில் சிக்கலுக்கும்

அளிக்கப்படும் விடைக்குமிடையே பொருண்மைப்பொருத்தம் அமைந்திருக்க 

வேண்டும். இத்தகைய வரையறைகளையும், கட்டமைப்புகளையும் குறும்பர் 

விடுகதைகள் தன்னகத்தே கொண்டு விளங்குவதோடு பண்பட்ட மொழிகளுக்கு 

ஒத்தநிலையில் சிறந்து விளங்குகின்றன. 

2.8 விடுகதையின் பகுப்புகள் 

விடுகதைகளைப் பாகுபடூத்த வரையறை செய்யப்பட்ட அடிப்படைகள் 

எதுவும் உருவாக்கப்படவில்லை. ஆனால், அவற்றைப் பாகுபடூத்துவதற்கு 

முயற்சிகள் மேற்கொள்ளப்பட்டூள்ளன. நாட்டுப்புறவியல் அறிஞர்கள் தத்தம் 

ஆய்வு மனப்பான்மைக்கு ஏற்றவாறு விடுகதைகளின் அமைப்புகள், 

பயன்பாடுகள், தன்மைகள், இயற்கை மற்றும் சமூகப்பழக்கங்கள், 

பொழுதுபோக்குச்சார்பு நீலை, சொல்லுகின்ற பாங்குகள், இலக்கண 

அமைவுகள், பண்புகள், இலக்கியப்போக்குகள் என்பனவற்றில் ஒன்றையோ 

அல்லது ஒன்றிற்கு மேற்பட்டவற்றையோ அடிப்படைகளாஃக் கொண்டு 

பாகுபடூத்துகின்றனர். பல்வேறு அறிஞர்கள் பல்வேறு நிலைகளில் பாகுபாடுகள் 

செய்தபோதிலும் வாழுமிடத்தின் இயற்கைச்சூழல்களை அடிப்படையாகக் 

கொண்டும், சமூகப்பண்பாடுகளை அடிப்படையாகக் கொண்டும் 

இவையிரண்டூமல்லாத பிற என்பனவற்றினை அடிப்படையாகக் கொண்டும், 

குறும்பர் பழங்குடியினரின் விடுகதைகளைப் பாகுபடுத்த முடிகிறது. பல்வேறு 

நிலைகளில் பாகுபாடூகள் செய்யும் அளவிற்கு இக்குறும்பர் பழங்குடியினரிடம் 

விடுகதைகள் இடம் பெற்றிருப்பது இவண் குறிப்பிடத் தகுந்த செய்தியாகும். 

2.9 முடிபுகள் 

வாய்எமாழி இலக்கியப்பரப்பினுள் அடங்கும் நாட்டுப்புற 

'இல்கியங்களான காப்பியங்கள், பாடல்கள், கதைகள், பழமொழிகள், 

விடுகதைகள் ஆகியன பயன்பாட்டு இலக்கியங்களாகத் திகழ்கின்றன. 

வாய்மொழி இலக்கியங்கள் இயற்கைச்சூழல்களில் உருவாக்கப்படுவதால் 

பாடூபவருக்கும், இயற்கைச்சூழலுக்கும் மிகுந்த முக்கியத்துவம் உண்டு. 

குறும்பர் விடுகதைகளும் மலைப்பாங்கு மற்றும் வனப்பகுதிகள் நீறைந்த 

'இயற்கைச்சூழல்களில் உருவாக்கப்படுகின்றன. குறும்பரின் விடுகதைகளில் 

இடம் பற்ற வாழ்வியல் செய்திகள் அவர்களின் மரபுவழிப்பட்ட வாழ்க்கையோடு 

தொடர்புடையவை. 

விடுகதைகளுக்குக் கொடுக்கப்படும் விளங்கங்கள் எல்லாம் 

குறும்பரின் விடுகதைகளுக்கும் பொருத்தமுற அமைகின்றன. குறும்பரின்

விடுகதைகளை அடுத்துவரும் வினாவடிவங்கள், விடைகளைப் பொருட்களா? 

அல்லது மனிதரா? என்பதனை ஊகத்தின் அடிப்படையில் கண்டுபிடிக்க 

திராவிட மொழிக்குடும்பத்தைச் சார்ந்த பழந்தமிழ் இலக்கிய, 

இலக்கணங்களில் விடுகதை என்னும் சொல் இல்லை. தற்காலத்தமிழ் 

இலக்கியங்களிலும், பிற திராவிட இலக்கியமாழிகளிலும் விடுகதை என்னும் 

சொல் காணப்படுகிறது. ஆனால் இந்தோ-ஆரிய மொழிக்குடும்பத்தைச் சார்ந்த 

இலக்கிய மொழிகளில் 'விடுகதை ' என்னும் சொல்லிற்கு நிகரான சொற்கள் 

காணப்படுவதைப் போன்று இலக்கியமில்லாத் தீராவிட மொழிகளான குயி, 

குறும்பர் ஆகிய மொழிகளிலும் சொல் வடிவங்கள் காணப்படுகின்றன. 

குறும்பர் பழங்குடியினரிடையே பொழுதுபோக்கின்போது மட்டுமே 

விடுகதை போடும் பழக்கம் உள்ளது. 

மகிழச்சியின் எவளிப்பாடாகக் குறும்பர்கள். விடுகதைகளைப் 

போட்டாலும், விளையாட்டுப்போட்டிகளைப் போன்று விடுகதைப் 

போட்டிகளையும் நடத்துகின்றனர். 3 

... விடுகதைகளில் காணப்படும் குழப்பநிலைக்கு அடிப்படையாக அமையும் 

தடைக்கூறுகள் இடம் பற்று, பின் அவற்றின் உள்ளார்ந்த நிலையை 

உணரும்போது. விடைதருபவரின் அறிவுத்திறனை எடைபோடமுடிகிறது. 

இத்தகையப் போக்கினைக் குறும்பர் விடுகதைகள் பெற்றுள்ளன. 

ள் குறுவடிவுடையதும், பெருவடிவுடையதுமான குறும்பர் விடுகதைகள் 
அவர்களின் சொற்றிறத்தையும், அறிவுத்திறத்தையும் பறைசாற்றும் போக்கில் 

அமைந்துள்ளன. 

நாட்டூப்புறவியலறிஞர்கள் விடுகதைகளைப் பல்வேறாகப் பாகுபாடுகள் 
செய்துள்ள நிலைக்கு ஏற்றவாறு குறும்பர் பழங்குடியினத்தவரின் 
விடுகதைகளும் பாகுபாடுகள் செய்வதற்குரிய நிலையில் உள்ளதால் 
அவர்களிடையே விடுகதைகளின் ஆளுமை எத்தகைய நிலையில் இடம் 
பெற்றுள்ளது என்பதனை அறிய முடிகிறது.



 





3. குறும்பர் விடுகதைகளின் பாகுபாடுகள் 

3.1 முன்னுரை 

விடுகதைகள் குறித்து ஆய்வு செய்த அறிஞர்கள் தங்களின் சிந்தனை 

வளங்களுக்கு ஏற்றவாறு அவற்றைப் பாகுபடுத்தியுள்ளனர். இவர்கள் 

மேற்கொண்ட பாகுபாடுகள் நிரந்தரமான எபாதுமைக்கொள்கைகளின் 

அடிப்படையில் அமையவில்லை. விடுகதைகளின் அமைப்புகள், பயன்பாடுகள், 

தன்மைகள், இயற்கை மற்றும் சமூகப்பழக்கங்கள், 8பொழுதுபோக்குச் 

சார்புநிலை, சொல்லும் பாங்குகள், ,இலக்கண அமைவுகள், பண்புகள், 

'இலக்கியப்போக்குகள் ஆகியனவற்றில் ஒன்றையோ அல்லது ஒன்றிற்கு 

மேற்பட்டவற்லறறையோ அடிப்படைகளாகக் கொண்டூ அவை பாகுபாடுகள் 

செய்யப்பட்டுள்ளன. இந்நிலையில் இரகுநாத் இராத் இரு பிரிவுகளாகவும், 

துர்க்கா பகவத் ஆறு வகைகளாகவும், ஆரியா ஆறு பகுப்புகளாகவும், ரோஜா 

ஆபிரகாமும் ஆலன் தண்டிசும் ஒன்பது பாகுபாடூகளாகவும், மரிய லீச்சு 

இரண்டாகவும். சுப்பிரமணியனார் ஒரு அடிப்படையில் இரண்டாகவும். 

பிறிதாரு அடிப்படையில் நான்காகவும், இராமனாதன் இரு நிலைகளாகவும், 

சாந்தி ஐந்து பிரிவுகளாகவும் விடுகதைகளைப் பாகுபாடூ செய்துள்ளனர்." 

குறும்ப்களிடையே காணலாகும் விடுகதைகள் இயற்கைச் கழல்களின் 

அடிப்படையிலும், சமூகப் பண்பாடுகளின் அடிப்படையிலும், இவை தவிர்த்த 

பிறவற்றின் அடிப்படையிலும் எழுந்தவை போன்று தோற்றமளிக்கின்றன.

இந்நிலை ஆரியாவின் பாகுபாட்டு நிலைக்கு ஒத்து அமைவதாக உள்ளது 

என்பது இவண் குறிப்பிடத் தகுந்த செய்தியாகும். இதனடிப்படையில் குறும்பர் 

விடுகதைகள் பாகுபடூத்தப்படுவதனை இவ்வியல் மேற்கொள்கிறது. 

3.2 குறும்பர் விடுகதைகளின் உருவாக்கம் 

குறும்பர்கள் இயற்கைவளம் நிறைந்த மரங்கள் அடர்ந்த 

மலைச்சரிவுகளில் வாழ்கின்றனர். இவர்கள் வாழும் பகுதிகளில் 

காட்டாறுகளும், பரிய பெரிய நீரோடைகளும் நிறைந்து காணப்படுகின்றன. 

மேலும், இயற்கை எழில் கொஞ்சும் இடங்களில் வாழ்வதால் வனப்பகுதியைக் 

குறித்தும், வான்பகுதியைக் குறித்தும் தங்கள் கற்பனைச் சிறகினை விரித்து 

எண்ணச் சிதறல்களை அதிக அளவில் தங்கள் விடுகதைகளின்பால் 

இழையோடச் செய்துள்ளனர். அன்றியும், இவர்கள் நீலகிரியில் வாழும் 

பல்வேறு பண்பாடுகளைக் கொண்ட பிற தீராவிட இனப் பழங்குடியினரைப் 

போன்று தமக்கேயுரிய சமூகப் பண்பாட்டினை அழிந்துவிடாமல் பாதுகாத்து 

வருகின்றனர். எந்தவொரு சமூகப்பண்பாட்டிலும் வாழ்வியலைச் சார்ந்த 

அம்சங்களே முக்கிய இடத்தைப் பிடிக்கின்றன. எனவேமனித இனத்தில் வாழும் 

கழலும், வாழ்வியல் அம்சங்களும் இன்றியமையா இடங்களை ஆக்கிரமித்து 

விடுகின்றன. இவ்வாக்கிரமிப்பு மனித இனத்தில் செயல்பாடூகளின் 

எவளிப்பாடான பாடல்கள், கதைகள், பழமொழிகள் விடுகதைகள் 

போன்றவற்றின் மூலம் ஒவளிப்படுகின்றது.” குறும்பர் விடுகதைகளிலும் 

இந்நிலையினைக் காணமுடிகிறது. எனவே, குறும்பர் விடுகதைகளை 

இப்போக்கின் அடிப்படையில் பாகுபாடு செய்ய அடிப்படை “ ஏது ” கிடைக்கப் 

பெறுகிறது. 

3.38 குறும்பர் விடுகதைகளின் பகுப்புகள் 

கிடைக்கப்பெற்ற குறும்பர் விடுகதைகளை, அவை உருவாகுகின்ற 

நிலையினை அடிப்படையாகக் கொண்டூ மூன்று பிரிவுகளாகப் பகுக்கலாம். 

அவை, 

ib இயற்கையாகவே அமைந்தனவற்றை அடிப்படையாகக் 

கொண்டவை 

2 சமூகப் பண்பாட்டினை அடிப்படையாகக் கொண்டவை 

ர் பிற என்பனவற்றை அடிப்படையாகக் கொண்டவை 

என்பனவாகும். விடுகதைகளின் விடைகளை அடிப்படையாகக் கொண்டூ 

இவற்றை அறிந்து கொள்ள முடிகிறது.

3.3.1 இயற்கையாகவே அமைந்தனவற்றை அடிப்படையாகக் 

கொண்ட விடுகதைகள் 

குறும்பர்கள் வனப்பகுதிகளில் வாழ்ந்த போதிலும், விடுகதைகளில் 

இடம்பபறுமளவிற்கு இயற்கையின் படைப்புகளான வானம், நட்சத்தீரங்கள், 

காடுகள், நீர்நிலைகள், ஊர்ந்து செல்லும் உயிரினங்கள், நீந்திச் செல்லும் 

உயிரினங்கள், பறந்து செல்லும் உயிரினங்கள், நடந்து செல்லும் 

உயிரினங்கள், தாவரங்கள் ஆகியவை இவர்களின் மனதில் 

இடம்பெற்றுள்ளன.” 

3.8.1.1 வானம் - நட்சத்திரங்கள் - காடூகள் குறித்த , 

விடுகதைகள் 

குறும்பர்கள் வானத்தின் எல்லைத் தன்மையைக் குறித்து அறிந்து 

, வைத்துள்ளனர். இவர்களின் அறித்றனை, 

எஞ்ஞாத கடலு ஏது? * ் 

(சென்றடைய முடியாத கடல் எது? -விடகதை 

பானு வோனம்) -விடை 

என்னும் விடுகதை எடுத்துக்காட்டுகிறது. இவ்விடுகதையில் வானத்தின் எட்ட 

முடியாத எல்லையையும், சென்றடைய முடியாத கடலின் பரப்பினையும் குறித்து 

மறைமுகமாகக் குறிப்பிடப்பட்டுள்ளன என்பது குறிப்பிடத்தகுந்த செய்தியாகும். 

மேலும், அளவிட முடியாத நிலையில் வானில் இடம்பெறும் நட்சத்தீரங்களைக் 

குறித்து, 
அன்னத கோலு 

எண்ணேங்கு மூ” 
(அளவிட முடிமாத தானியங்கள் 

எண்ண மூயவில்லை ௪ விடுகதை 

ள்ளிமீனு ௫ட்சத்திரங்கஸண்ி விடை 

என்னும் விடுகதை குறிப்பிடூகிறது. 

இயற்கையாகவே அமைந்த காடும் இவர்களின் விடூகதைச் 

சிந்தனையிலிருந்து தப்பவில்லை. இதனை, 

பல வந்தது 

wf GUS = =

(காவ் பாடகி 

மகள் நாட்டியக்காரி), விடுகதை 

சண்ணானு ( அணில்) விடை 

என்னும் விடுகதை ஜெளிவாக்குகின்றது. அணிலின் ஒலி எழுப்புமிடம் 

தலையைச் சார்ந்துள்ள பகுதி என்பதால் தலையைத் தாய்க்கு 

உருவகப்படுத்தியும், ஒலி எழுப்பும்போது உடல் அசைவதால் உடற்பகுதியை 

மகளாக உருவகப்படுத்தி நாட்டியக்காரியாகவும் கற்பனை செய்து அணிலின் 

செயல்பாடுகளை உணர்த்தியுள்ள திறம் வியக்க வைக்கிறது. இதனைப் 

போன்று ஊர்ந்து செல்லும் உயிரினங்களான பேன்," நண்டு, “பாம்பு” 

ஆகியவை குறித்த விடுகதைகளும் இவர்களிடம் இடம்பெற்றுள்ளன. 

3.3.1.4 நீந்திச் செல்லும் உயிரினங்கள் குறித்த விடுகதைகள் 

குறும்பர்கள் காடுகளில் வாழ்ந்தபோதிீலும் நீர்நிலைகளில் வாழும் 

உயிரினமான மீன்கள் குறித்தும் தெரிந்து வைத்துள்ளனர். அவற்றின் 

பயன்பாட்டுநிலையைக் குறித்தும் அறிந்து வைத்திருப்பதால்தான் தங்கள் 

விடுகதைகளில் அவற்றைப் பிரதீபலிக்கவும் செய்துள்ளனர். இந்நிலையை, 

ஒந்து மனுச சத்தொட்டு 

அங்கிடகு ஒத்து” 
(ஒரு மனிதன் செத்தவுடன் 

கடைக்குப் போகிறான் ), விடுகதை 

ஒணங்கித மீனு (உலர்ந்த மீன்) விடை 

என்னும் வி௫கதையும், 

சத்தவரு சத்தகு ஓதோ” 

(இறந்தவர்கள் சந்தைக்குப் போனார்கள்) - விடுகதை 

ஒணங்கித மீனு (உலர்ந்த மீன்) விடை 

என்னும் விடூகதையும் சுட்டுகின்றன. 3 

உலர்ந்த மீனும் கருவாடும் பயன்படூம் என்பதனைத் 

தெரிந்துள்ளமையால்தான் எதனையும் நுணுகிப்பார்த்து வாழ்க்கை 

யனுபவத்தில் (உண்பதில்) செயல்படுத்துபவர்கள் என்பதனை அறிய முடிகிறது. 

நீந்துவனவற்றில் மீன் மட்டூமே இவர்களின் விடுகதைகளில் இடம் 

பெற்றுள்ளது.

என்னும் விடுகதையும் முறையே மரம், செடி, கொடி என்ற நிலைகளில் 

சான்றுகளாய் அமைந்து இயற்கைப் படைப்புகளான இவையும் இவர்களின் 

விடுகதைகளில் பாங்குற இடம்பபற்றுள்ளதனைக் கருத்தாய்க் குறிப்பிட 

வாய்ப்பினைத் தருகின்றன. 

3.5.2. சமூகப் பண்பாட்டினை அடிப்படையாகக் கொண்ட 

விடுகதைகள் 

சமூகத்தின் அங்கமான மனிதனின் நாகரிகம், அறிவு, நம்பிக்கை, 

கலை, ஒழுக்கம், பழக்கவழக்கங்கள் மற்றும் இவற்றை ஒத்த பிற தன்மைகளின் 

தொகுப்பே பண்பாடாகும். ££ ஆன்மீகம், அறிவுநீலை, பொருள்நிலை, 

வாழ்வியல் அம்சங்கள், சமூகத்தின் மரபுத்தன்மை ஆகியவை அடங்கிய ஒரு 

தொகுதியே பண்பாடு என்பதாகும்.” சமூகமரபுகளின் கூட்டே பண்பாடூ என 

லூயி அறிஞரும், சமூகப்பாரம்பரியமே பண்பாடூ என இலிண்டன் என்பாரும் 

பண்பாட்டிற்கு விளக்கம் தருகின்றனர். மேலும், அறிவு சார்ந்த நிலையில் 

கற்றுணர்ந்த நடத்தை முறைகளைத் தலைமுறை தலைமுறையாக
ப் பேணித் 

தருகின்றவையே பண்பாடாகும். “5 இவ்விளக்கங்களை ஆராயின், எல்லா 

விளக்கங்களும் சமூகத்தை அடிப்படையாகக் கொண்டே 

ஏற்படுத்தப்பட்டுள்ளன என்பதனை அறியமுடிகிறது. எனவே சமூகமும், 

பண்பாடும் ஒன்றோடொன்று தொடர்புடையன என்பதனை 
உணர்ந்து கொள்ள 

. முடிகிறது. இதனால் சமூகப்பண்பாட்டில் வாழ்வியலைச் சார்ந்த அம்சங்களே 

முக்கிய இடங்களைப் பிடிக்கின்றன என்பது தெளிவாகிறது. இதனை மனித இனச் 

செயல்பாடுகளின் வெளிப்பாடுகளில் ஒன்றான விடுகதைகள் மூலமும் 

காணலாம். குறும்பர் விடுகதைகளிலும் 'இப்போக்கினைக் காணமுடிகிறது. 

இவர்களிடையே காணப்படும் சமூகப்பண்பாட்டினை அடிப்படையாகக் 
கொண்ட 

விடுகதைகளை ஐந்து பிரிவுகளின்கீழ் அடக்கலாம். அவை, 

1. வாழிடம் மற்றும் சார்பானவற்றை அடிப்படையாகக் கொண்டவை 

வீட்டுப் பொருட்களை அடிப்படையாகக் கொண்டவை 

உணவுப் பொருட்களை அடிப்படையாகக் க
ொண்டவை 

எழுதுபொருட்களை அடிப்படையாகக் கொண்டவை 

பி
 

ம 
உ 

ஊர்தியினை அடிப்படையாகக் கொண்டவை 

என்பனவாகும்.

3.9.2.॥ வாழிடம் மற்றும் சார்பானவற்றை அடிப்படையாகக் 

கொண்ட விடுகதைகள் : 

வாழுமிடமான வீட்டின் கட்டுமான அமைப்போடூ தொடர்புடைய 

பொருட்கள் இப்பழங்குடியினரின் விடுகதைகளில் இடம் பெறுகின்றன. இதனை 
நிலைநாட்டும் வண்ணம் பின்வரும், 

ஒகு எந்தலல ஓதது 

பா எந்தலயந்தது”” 
(போ என்றால் போகிறது 

வா என்றால் வருகிறது), விடுகதை 

அமலு (கதவு) ரட் 

என்னும் விடுகதையைச் சுட்டலாம். இதில் வீட்டின் கட்டுமான அமைப்போடு 

தொடர்புடைய கதவு என்னும் பொருள் இடம் பெற்றுள்ளது. இதனைப் போன்று 

செங்கற்கள், ££ வீட்டூக்கூடு ( மோட்டுப்பகுகி 93 ஆகியனவும் இடம் 

பெற்றுள்ளன. 

Sees se சார்புநிலையில், குறும்பர்கள் வாழும் ஊரின்கண் 

அமைந்த பாதை இடம் பெறுகிறது. விடுகதையில் பாதை கைத்தடிக்கு: 

(ஊன்றுகோல்) உருவகப்படுத்தப்பட்ட நிலையில் அவர்களிடையே வழக்கில் 

இருந்து வருகிறது. 

3.3.2.2 வீட்டுப் பொருட்களை அடிப்படையாகக் கொண்ட 

விடுகதைகள் 

அன்றாட வாழக்கையில் உணவு, உடை, இருப்பிடம் ஆகியன மிகவும் 
தொடர்புடையனவாகும். குறும்பரின் அன்றாட வாழ்வில் உணவு, உடை 
ஆகியவற்றோடு அடுப்பு, அளவைப் பாத்திரம், ஊசி, எண்ணைய் விளக்கு, 
ஏணி, கதவுப்பூட்டு, குழல், சுண்ணாம்பு, செருப்புகள், தண்ணீர்ப் பானை, 
திருவை, துடப்பம், துப்பாக்கி, மத்தளம், மெழுகுத்திரி, ரேடியோ, வத்திப்பெட்டி, 
வலை, விளக்கு எண்ணெய் ஆகியன” இடம் எபறுவதனை விடுகதைகள் 
குறிப்பிடுகின்றன. 

குறும்பரின் விடுகதைகளில் எபரும் அளவில் இடம்பெறும் 
வீட்டுப்பொருள் திருவையாகும். பின்வரும்,

3. திருகிமுருகி மலலகு பேரு எந்து” 

(திரும்பவும் சுற்றவும் செய்யும்) மலைக்குப் வயர் என்ன?) 

- விடுகதை 

18%- கல்லு இருஹை. விடை 

2. தின்னுவதுராமிலு 

பேலுவது அள்ளலு “ 

(இன்பது வாயால். 

வளியே தள்ளுவது பக்கவாட்டில்) -விடுகதை 

We - கல்லு இருஹை விடை 

8. பிட்டமனை 

தும்பிஸாஷத” 
(வரிய வீடு 

சிறிய வாசல்) விடுகதை 

Ne - கல்லு இருஹை விடை 

விடுகதைகள் இதனை எடுத்துக்காட்டுகின்றன. எண்ணய் விளக்கும், 

சுண்ணாம்பும் இரு விடுகதைகளில் இடம் பெற்று, ஏனையவை ஒரே ஒரு 

விடுகதையில் இடம் பெற்றுள்ளன. 

3.3.2.3 உணவுப் பொருட்களை அடிப்படையாகக் கொண்ட 

விடுகதைகள் 

அன்றாட வாழ்வியல் நிலையில் உணவுப் பொருட்களுக்கும் முக்கிய 

இடம் உண்டு. உணவுப் பொருட்களும் குறும்பர்களின் விடுகதைகளில் இடம் 

பெறுவதிலிருந்து தப்பவில்லை.” 15 உணவுப்பொருட்கள் இடம்பெற்றிருந்த 

போதிலும், திரவநிலையில் உணவுப் பொருளாக இடம் பெற்றவை er, °° 

தேங்காய் நீர், “£ தேன், “' பால்”£ ஆகியனவாகும். 

நேரடியாகச் சாப்பிடப்படும் பொருட்களாக இட்லி”, பலாப்பழம்,* 

முட்டை,“ வாழைப்பழம்,” வேர்க்கடலை “ஆகியன இடம்பெறுகின்றன. 

நேரடியாகச் சாப்பிடப்படும் பொருட்களாக அமையாமல் பிற 

சாப்பிடப்படும் பொருட்களோடு ஏதேனும் ஒரு நிலையில் கலந்து உண்ணப்படும் 

பொருட்களாக உப்பு,*” கடுகு,“ தேங்காய்,”” பல்லாரி,” பாகற்காய்,”* 

பூசணிக்காய், ”” மிளகாய்,”* ஆகியன குறிப்பிடப்படுகின்றன.

'இவண் குறிப்பிடப்பட்ட பல்வேறு நிலைகளில் அமைந்த உணவுப் 

பொருட்களில் பின்வரும், . 

1. கப்வாகலக்காத நீரு” 

(தவளை கலக்காத நீர்) விடுகதை 

தெங்காயி நீர (தேங்காய் நீம்) விடை 

2௨.  குன்ன- குன்ன வட்டி வாக 

குன்ன- குன்ன எாயிர - கல்லு”? 

(சின்ன சின்ன வட்டியில் 

சின்ன சின்ன வயிரக்கற்கள்) - விடுகதை 
பேரு - கடலை (வேர்க்கடலை), விடை 

8. காயிகக்க- மிக்க 

ஊசின்ன - மின்ன £” 

காய் வெடித்துச் சிதறும் 
ம வான்போல் மின்னும்) விடுகதை 

கடுகு விடை 

ஆகிய விடுகதைகள் முறையே வகைக்கு ஒன்றாக எடுத்துக்காட்டுகளாய் 

அமைந்து நீரூபணம் செய்வதுபோல் விளங்குவது சுட்டப்படவேண்டிய 

செய்தியாகும். 

3.3.2.4 எழுதுபொருட்களை அடிப்படையாகக் கொண்ட 

விடுகதைகள் “ 

குறும்பர்கள், தம் கற்பனைத்திறத்தால் எளிய பொருட்களையும் அரிய 

பொருட்கள் என்று எண்ணுமளவிற்கு விடுகதைகளைப் படைப்பதில் 

வல்லவர்களாகக் திகழ்கின்றனர். இவர்களின் விடுகதையில் 

எழுதுபொருட்களாகக் காகிதமும், மையும் மட்டுமே இடம் பெறுகின்றன. பிற 

எழுதுபொருட்களையும் இவர்கள் பயன்படுத்தினாலும், அவை இதுவரையிலும் 

விடுகதைகளில் இடம் பிடிக்கவில்லை. 

குறும்பர்கள் காகிதத்தை வள்ளை நிலம் என்ற குறிப்பாலும், 

மையினைக் கருமைநீறங்கொண்ட விதை என்ற குறிப்பாலும் சுட்டி, இரு 
விடுகதைகளையும் ஒரே விடுகதை என்று எண்ணுமளவிற்கு அமைத்துள்ளனர். 

இதனை,

காடூ வள்ளை 

Mas spy 

(லம் வள்ளை 

விதை கறுப்பு) - விடுகதை 

காயிதமு மசி காகிதமும், எழுதும் மையும்) விடை 

என்ற விடுகதை தெளிவுபட விளக்கீச் செல்கிறது. 

3.8.2.5 ஊர்தியினை அடிப்படையாகக் கொண்ட விடுகதைகள் 

அன்றாடத் தேவைகளை உடனுக்குடன் நிறைவேற்ற ஊர்திகள் கட்டாயத் 

தேவையாக அமைகின்றன. குறும்பர்கள் தங்கள் வாழ்க்கைக்குத் 

தேவையானவற்றை நிறைவேற்றப் பேருந்துகளிலும், சிற்றுந்துகளிலும் அதீக 

அளவில் பயணம் மேற்கொள்கின்றனர். சில நேரங்களில் இவர்கள் 

உதகையிலிருந்து குன்னூருக்கோ, மேட்டுப்பாளையத்திற்கோ செல்லும்போது 

புகைவண்டியில் பயணம் மேற்கொள்கின்றனர். கற்பனை வானில் சிறகடித்துச் 

செல்லும் இவர்களின் மனதில் புகைவண்டி மட்டுமே இடத்தைப் பிடித்துள்ளது. 

புகைவண்டியின் செயல்பாடுகள் இவர்களின் மனதைக் கவர்ந்த நீலையில், 

தாண்டி தாண்டி பந்த மர 
தள்ளாடியந்த மர 
இறுபு உக்க மர”” 

(ஊர்ந்தும் துள்ளியும் வந்த மரம் 

தன்ளாடிவந்தமரம் 
எறும்புகள் உள்ளே நுழைந்த மரம்) -விடுகதை 

ரயிலு (புகைவண்டி). விடை 

என்னும் விடுகதையாக வெளிப்படுகிறது. 

3.3.3 பிற என்பனவற்றை அடிப்படையாகக் கொண்ட © Es 

விடுகதைகள் ae 

இயற்கையாகவே அமைந்தவை மற்றும் சமூகப்பண்பாடூ 

தொடர்பானவை ஆகிய இவற்றைத் தவிர்த்த ஏனையவற்றை அடிப்படையாகக் 

கொண்ட விடுகதைகள் அனைத்தும் இப்பகுப்பின்கீழ் இடம்பெறுகின்றன. 

துப்புதல், நீழல், மலப்பொருள் “என்னும் விடைகள் கிடைக்கப்பெறும் 

விடுகதைகளான,

தாரி- தாரி சொட்டு சொட்டு” 

(வழிங்கும் சொட்டு சொட்டாகத் துளிகள்) - விடுகதை 

துப்போது (துப்புதல்) விடை 

என்பதும், 

என்ன ஒந்தாயி இத்தலவு சினேகித அல்ல; 

கொரசியலை சத்தனவே கேயாத செகிதவு அல்ல” 

(என்னோடு ஒன்றாக இருந்தாலும் சினேகிதன் அல்ல; 

கூர்பிடும்போது எந்த ஒலியையும் கேட்கமுடியாத 

செவிடனும் அல்ல) விடுகதை 

நாலு (நீழல்) “விடை 
என்பதும், 

ஒந்து மனுச காசுன எத்தி ஓரி 
ஊத்தொட்டு குயின எத்திஒணு பந்த ” 
(ஒரு மனிதன் உருளைக்கிழங்குடன் செல்கிறார் 

(எங்கேயோ) போட்டுவிட்டு உடன் திரும்பி வருகிறார்] -விடுகதை 

எலு (மலப்வாருள்) விடை 

என்பதும் இப்பாகுபாட்டில் இடம்பபற்று, சாதாரண நிகழ்வுகளையும் 
அசாதாரணநிலைக்கு மிகைப்படுத்துவதோடு, குறும்பர்களின் வளமையான 
கற்பனைத்திறத்திற்கு எடூத்துக்காட்டுகளாய் See பாராட்டூதலுக்குரிய 
ஒன்றாகும். 

3.4 முடிபுகள் 

விடுகதைகளின் பாகுபாடூகள் குறித்துத் திட்டவட்டமான பொதுவான 
அடிப்படைநீலைகள் வரையறுக்கப்படவில்லை. அறிஞர்கள் தங்களின் 
சிந்தைகளுக்கு ஏற்றவாறு பாகுபாடுகள் செய்துள்ளனர். 

குறும்பர்கள் இயற்கை எழில் கொஞ்சும் இடங்களில் வாழ்வதோடு 
தம்முடைய சமூகப்பண்பாட்டினை அழிந்துவிடாமல் பாதுகாத்தும் 
வருகின்றனர். இவர்களின் நாட்டுப்புறவழக்காற்றில் இருக்கும் விடுகதைகளை, 
சேகரிக்கப்பட்ட நீலையில் கீடைத்தவற்றின் அடிப்படையில் அவை உருவாக்கம். 
பெறுகின்ற நீலைகளுக்கு ஏற்றவாறு இயற்கையாகவே அமைந்தனவற்றை 
அடிப்படையாகக் கொண்டவை, சமூகப்பண்பாட்டினை அடிப்படையாகக் 
கொண்டவை, “இவை அல்லாத பிற ” என்பனவற்றை அடிப்படையாகக் 
கொண்டவை என்னும் மூன்று பாகுபாடூகளின்கீழ் அடங்குகின்றன.

இயற்கையாகவே அமைந்தவனவற்றை அடிப்படையாகக் கொண்ட 

குறும்பர் விடுகதைகளில் வானம், நட்சத்திரங்கள், காடூ ஆகியவை 

இடம்பெறுகின்றன. மேலும், நீர் குறித்த விடுகதையும், நீர்நிலைகளில் காட்டாறு 

மற்றும் கடல் குறித்த விடுகதைகளும் காணக்கிடக்கின்றன. அன்றியும், ஊர்ந்து 
செல்லும் உயிரினங்களில் அணில், பேன், நண்டு, பாம்பு ஆகியவை குறித்த 

விடுகதைகளே அங்கம் பெறுகின்றன. மீன் மட்டுமே நீந்துவனவற்றில் 

இடம்பெற்று, பறந்து சசல்வனவற்றில் ஆந்தை, காகம், சேவல், தேனீஆகியன 

இடம்பெறுகின்றன. நடந்து செல்வனவற்றில் ஆடு, பசு, மனிதன் என்பன 

மட்டுமே விடுகதைகளில் காணப்பட உடல் உறுப்புகளைப் பொறுத்தவரை, இரு 

உறுப்புகள் உயிரினங்களின் பொது உறுப்புகளாகவும், ஒரு உறுப்பு சேவல் 

கோழியின் உறுப்பாகவும்: ஏனைய 10 உறுப்புகள் மனித உறுப்புகளாகவும் 

இடம் பெறுகின்றன. தாவரங்களைப் பொறுத்தவரை, விடுகதைகளில் 

காணக்கிடப்பனவாக மரம் என்ற நிலையில் ஆமணக்கு, ஈச்சமரம், 

கல்லக்கடலை, வாழை என்பனவும், செடி என்ற நிலையில் கீரை, 

தொட்டால்வாடி, புல் என்பனவும், கொடி என்ற நிலையில் தாமரையும் உள்ளன. 

சமூகப்பண்பாட்டினை அடிப்படையாகக் கொண்ட குறும்பர் 

விடுகதைகள் ஐந்து பாகுபாடுகளின்கீழ் அடங்குகின்றன. வாழுமிடமான வீட்டின் 

கட்டுமான அமைப்போடூ தொடர்புடைய கதவு, செங்கற்கள், மோட்டுப்பகுதி 

ஆகியன விடூகதைகளில் அங்கம் பெற, அன்றாட வாழ்க்கையோடு 

தொடர்புடைய 17 வீட்டுப்பொருட்களும் இடம் பெறுகின்றன. மேலும், 

உணவுப்பொருட்கள் என்ற நிலையில் நான்கு தீரவ உணவுப்பொருட்களும், 

நேரடியாகச் சாப்பிடப்படும் ஐந்து தீட உணவுப்பொருட்களும், நேரடியாக 

உண்ண முடியாமல் ஆனால் ஏதேனும் ஒரு நிலையில் பிற பொருட்களோடு 

கலந்த நிலையில் உண்ணப்படும் எழு திட உணவுப்பொருட்களும் 

- விடுகதைகளில் பிரதிபலிக்கின்றன. தவிரவும், எழுதுபாருட்களைப் 

பொறுத்தவரை, காகிதமும் மையும் விடுகதைகளில் அமைய, ஊர்திகளைப் 

பொறுத்தவரை புகைவண்டி மட்டுமே இடத்தைப் பிடித்துள்ளது. 

இயற்கை மற்றும் சமூகப்பண்பாடூ ஆசகியவைற்றை அடிப்படையாகக் 

கொண்டு அமைந்த விடுகதைகளைத் தவிர்த்த ஏனையவை எல்லாம் 'பிற * 

என்ற நிலையின் கீழ் இடம்பபறச் செய்தநிலையில் துப்புதல், நீழல், 

மலப்பொருள் என்பனவற்றைக் குறிக்கும் விடுகதைகள் மட்டூமே. 

அடங்குகின்றன. சிந்தனைக்கு விருந்தளிக்கும் இத்தகையை விடுகதைகளைப் 

பேணிக் காப்பதால் நாளையச் சமுதாயத்திற்கு முந்தைய காலத்தவரின் 

கற்பனைத்திறனை வியந்து பாராட்டக் கிடைக்கப்பெறும் ஏதுக்களில் ஒன்றாக 

அமைவதில் வியப்பேதுமில்லை.



 



 





: 4. குறும்பர் விடுகதைகளின் அமைப்பாய்வு 

4.1 முன்னுரை 

கோட்பாடுகளின் அடிப்படையில் நாட்டுப்புறவியலில் தோன்றியுள்ள 

பல்வேறு பள்ளிகளுள் அமைப்பியல் பள்ளியும் (817ய01பா௫! 500௦௦1) ஒன்று. 

அமைப்பியல் கோட்பாட்டின் தந்தையெனக் கருதப்படுகிற விளாடிமிர் பிராப் 

அவர்களின் “நாட்டுப்புறக் கதைகளின் அமைப்பியல் '” என்ற நூலின் 

மொழிபெயர்ப்பு ஆங்கிலத்தில் 1955-இல் வெளிவந்தவுடன் 

பெருந்திருப்புமுனை நாட்டூப்புறவியலில் ஏற்பட்டது. சகரின் மொழியியல் 

கோட்பாட்டில் அமைந்த அமைப்பியல் கருத்துகளை லைவிஸ்டிராஸ் 

மானிடவியல் மற்றும் நாட்டூப்புறவியல் துறைகளுக்கான உயர்தர 

அமைப்பியல் கோட்பாடுகளாக மாற்றி அமைப்பியல் ஆய்வினை 

மேற்கொண்டார்." இவர்களைப் போன்று ஆலன் தண்டிசும் வட அமைரிக்க 

இந்திய வாய்மாழிக் கதைகளின் அமைப்பாய்வினை மேற்கொண்டவரில் 

குறிப்பிடத் தகுந்தவர் ஆவார். 

இத்தகைய அமைப்பியல் ஆய்வுகள் தமிழிலுள்ள நாட்டுப்புற 

இலக்கியங்களிலும் மேற்கொள்ளப்பட்டன. தாலாட்டிலும், ஒப்பாரியிலும் 

அமைப்பாய்வு மேற்கொள்ளப்பட்டது.” மேலும், தமிழ்ப் பழமொழிகளிலும்,*? 

வேடிக்கைக் கதைகளிலும்” இத்தகைய ஆய்வு மேற்கொள்ளப்பட்டது; ஆனால், 

திராவிடப் பழங்குடியினரின் நாட்டுப்புற இலக்கியங்களின் எந்தவாரு

